
IBN SINO, FARIDIDDIN ATTOR VA ALISHER NAVOIY “TAYR”
QISSALARIDA QUSH TIMSOLI VA RUHIY SAFAR
MODELI (QIYOSIY TAHLIL)

Xurshida Yuldasheva,
Alisher Navoiy nomidagi Toshkent davlat

Annotatsiya
Ushbu magolada Sharq mumtoz adabiyoti va tasavouf falsafasi tarixida alobida o'rin tutuvchi “Tayr” (qush) gissalarining
qivosty tablili amalga oshirilgan. Tadgigot obycktini Abu Ali ibn Sinoning “Tayr qissasi”, Farididdin Attorning “Mantiq ut-
tayr” bamda Alisher Navoiyning “Lison ut-tayr” asarlari tashkil ctadi. Qushlarning ramziy talgini, safar (sayr va suluk)
foralari, shuningdek, komil inson konsepsivasining turli bosqichlarda shakllanishi tablil gilingan.

models, tuzoq va ozodlik j
Uch muallif garashlarida wmumiy manba - tasavufning rubiy polanish konsepsivasi mavjud bo'lsa-da, har bir asar

o0'ziga xos ma'naviy, falsafiy va badiiy yondashuv bilan ajralib turadi. Ibn Sinoda qushlar falsafiy-ontologik timsol sifatida
talgin gilinsa, Attorda ishq va ma'rifat markaziy o'rin cgallaydi. Navoiyning talginida esa xalqehil, ijtimoiy va komillik
goyalari wyg'unlashadi. Magola mumtoz adabiy tafakkur evolyutsiyasini ko'rsatib, tasavoufiy ramzlar orgali shakllangan
bilish modelining poctik tabiatini ochib berads.

Kalit so‘zlar: Tayr qissasi, tasavouf, komil inson, qiyosiy tablil, qush timsoli, “Mantiq ut-tayr”, “Lison ut-tayr", Ibn Sino,
Attor, Navosy.

Abstract

This artice presents a comparative analysis of the “Tayr” (Bird) narratives, which hold a significant place in the intellectual
and spiritual heritage of classical Eastern literature and Sufi philosophy. The study examines three major works: Ibn Sina’s Tayr
Story, Fariduddin Attar’s Mantiq al-Tayr, and Alisher Navor's Lison ut-Tayr. The research focuses on the symbolic meaning
of birds, the model of spivitual journcy (sayr and sulick), metaphors of captivity and liberation, and the evolving concept of the
Perfect Human (al-insin al-kamil).

Although the four authors share a common Sufi foundation centered on spiritual purification, cach develops a distinctive
intellectual and artistic approach. Ibn Sina interprets birds as philosophical-ontological symbols; Attar places the quest for divine
love and gnosis at the center; while Navoi combines mystical, poetic, and socially oriented interpretations. The artide highlights
the evolution of mystical symbolism in Eastern literature and reveals the poctic nature of epistemological models encoded in the

“Tayr” narratives.

Keywords: Tayr narrative, Sufism, Perfect Human,
Ibn Sina, Attar, Navoi.

jve analysis, bird 5 Mantiq al-Tayr, Lison ut-Tayr,

Kirish

Sharq mumtoz tafakkurida “tayr” - qush timsoli inson ruhining cheksiz izlanishi, kamolot sari inti-
lishi, o'zini anglash yo'lida kechiradigan jarayonlarini mujassam etuvchi eng serma’no ramzlardan biridir.
Tasavvuf manbalarida ruhning jismdan ajralib yuksalishi, moddiy dunyo “tuzoqlari"dan ozod bo'lib,
Hagq yo'liga safar qilishi ko‘pincha qush parvozi orqali ifodalanadi. Shu bois “Tayr gissasi” janri o'rta asr
islom falsafasi va adabiy merosida alohida bir maktabni tashkil etgan bo'lib, u har bir davr mutafakkiri
tomonidan yangi mazmun, yangi badiiy qatlamlar bilan boyitib borilgan [Ibn Sino, 1968: 322].

Ana shunday ramziy-tasavvufiy qgissalar orasida Abu Ali ibn Sinoning “Tayr gissasi”, Farididdin
Attorning “Mantiq ut-tayr” hamda Alisher Navoiy qalamiga mansub “Lison ut-tayr” asarlari
eng yirik namunalar sifatida tan olingan. Mazkur asarlar Sharq adabiy-falsafiy tafakkurining turli
bosqichlarida yaratilgan bo‘lsa-da, ularni birlashtirib turuvchi umumiy konsept - ruhning ozodlikka,
yuksalishga, ilohiy hagiqatni topishga bo‘lgan intilishidir.

Ibn Sino yaratgan qissada qushlarning tuzoqqa ilingani, ozodlikka erishishi, podshoh jamolini
ko'rib, hushidan ketishi va nihoyat, inson ruhining metafizik xalosoti haqida bayon qilinadi. Bu
qissa falsafiy-ontologik mazmuni bilan keyingi ko‘plab “tayr” gissalariga muhim poydevor bo‘lgan.
Farididdin Attor “Mantiq ut-tayr”da ishq, ma’rifat va ruhiy sayrning murakkab bosqichlarini keng
epik-uslubda ochib bergan bo‘lsa, Alisher Navoiy “Lison ut-tayr’da shu ulkan an’anani turkiy
adabiyot ruhiga moslashtirib, milliy va umuminsoniy g‘oyalarni uyg‘unlashtiradi.

Mumtozadabiyotimizning “tayr” qissalarini o‘rganish bugungi kunda ikki sababga ko‘ra dolzarb:
birinchidan, tasavvuf (afakkuridagi “ruh parvozi” modelining adabiyotda qanday shakllanganini
ko'rsatish; ikkinchidan, mazkur gissalar orqali turli davrlarda yashagan mutafakkirlarning inson
tabiatiga, kamolotga, bilish jarayoniga bo‘lgan qarashlaridagi farq va mushtaraklikni ochib berishdir.
Aynigsa, hozirgi kunda Sharq falsafasi va adabiy merosini yangi nazariy nuqtalar asosida qayta
o'qish jarayoni kuchayayotgani sababli “tayr” gissalarining giyosiy tadqiqi ilmiy amaliyotda muhim
ahamiyat kasb etmoqda.

Tadgiqotning magsadi - Ibn Sino, Attor va Navoiy asarlaridagi qush timsoli, sayr va suluk
modeli, tuzoq va ozodlik ramzlari, komil inson konsepsiyasi talginini qiyosiy tahlil qilish, ularning
umunmiy falsafiy ildizlari va badiiy farqlarini aniqlashdan iborat. Shu bilan birga, har bir muallifning
“tayr” timsoliga bergan ma’nosi uning davri, dunyoqarashi va estetik ideallariga ganday bog‘langaniga
aniqlik kiritish ko'zda tutiladi.

Ibn Sino, Attor va Navoiyning “tayr” gissalarida qushlar obrazining umumiy semantik yadrosi
bir xil - ular inson ruhining ramzi sifatida talqin etiladi. Biroq bu ruhiy timsol har bir muallifda
turlicha falsafiy va badiiy yuklama oladi.

Ibn Sinoning “Tayr qissasi” arab tilida yozilgan ramziy-tasavvufiy hikoya bo'lib, ozbek tiliga
A.lIrisov tomonidan tarjima gilingan va “O‘zbek adabiyoti” majmuasida chop etilgan. Muallif
hikoyani birinchi shaxs - “men” deb so'zlovchi qush nuqtayi nazaridan olib boradi.

Syujetning asosiy bo‘g‘inlari quyidagicha:

o ovchilarning tuzoq qo‘yishi, don sepishi va qushlarning shubhasiz kelib tushishi;

¢ bo'yin, ganot va oyoqglarning halqa, to‘r va tuzoqqa ilinishi;

o vaqt o'tishi bilan tuzoqqa “ko‘nikish”, qafasni tabiiy hol deb gabul qilish;

® oyog'ida tuzoq bilan uchayotgan boshqa qushlar galasining kelishi;

e ularning yordamida bo‘yin va qanotdan tuzoq yechilishi, ammo oyoqdagi halqa saqlanib

olishi;
! o tog'lar va vodiylar orqali safar, baland tog* ortidagi shahardagi “buyuk podshoh” huzuriga
borish;

 podshohning jamoli, ruhiy hayajon, hushdan ketish va yana hushga kelish;

 podshohning: “Oyoqlaringizdagi tuzogni uni qo‘ygan kishidan bo‘lak hech kim yecha olmaydi”,
degan mazmundagi hukmi;

o clchi bilan ovchi huzuriga qaytish va hikoyaning ochiq tugallanishi [Ibn Sino, 1968: 322.].

Bu strukeura tasavvufiy ma'noda quyidagicha talgin gilinadi: ovchi - dunyo nafsi va shaytoniy
vasvasa; don — nafsni o‘ziga rom giladigan lazzatlar; tuzoq - odatlar, g‘aflat, kibr; qafas — insonning
ruhiy qamrovi; uchib kelgan qushlar - bu yo‘ldan o‘tgan soliklar; tog'lar va vodiylar - sayr-u suluk
magqomlari; podshoh — Hag; elchi - ilohiy lutf. Qissada aql va ma’rifat zaruriy, lekin yetarli emas;
oyoqdagi halqa - insonning kamolot chegarasini bildiruvchi belgi bo'lib qoladi [Boltaboyev, 2005:
75].

Ibn Sinoning “Tayr gissasi’da qushlar ovchilarning tuzog'iga ilinadi: don sepilgan joyga kelgan
parrandalar bir zumda to'rga tushadi, bo‘yniga halqa, qanotiga to'r, oyog'iga tuzoq ilinadi. Qafasga
tushgan qushlar avval o'z dardiga berilib, birodarlariga qayrilib qarashni ham unutadi; keyin qafasga
ko‘nikib qolish jarayoni tasvirlanadi. Keyinchalik boshqa qushlar kelib, ularning bo‘yni va qanotini

tuzoqdan xalos qiladi, biroq oyog‘idagi zanjirni yecha olmaydi — buning sababini “agar bunga qodir
bo‘lganimizda, avval o'z oyog‘imizdagi tuzogni yechgan bo‘lardik”, deb izohlaydi. Bu epizodlarda
qushlar, bir tomondan, inson ruhining dunyo istaklariga, jismoniy hayotga bog‘lanib qolgan holatini,
ikkinchi tomondan esa bilish subyekti sifatida ma’rifatga intiluvchi ruhni ifodalaydi.

Farididdin Attorning “Mantiq ut-tayr”ida qushlar yanada kengroq epik sahnada gavdalanadi [At-
tor, 2006: 68]. Barcha parrandalar majlisga to‘planib, o‘zlariga sulton kerakligini aytadilar. Hudhud
ularga yagona hagiqiy podshoh — Simurg* haqida so'zlaydi va unga yetishish uchun dahshatli vodiylar-
dan o'tish lozimligini bildiradi. Doston davomida har bir qush - bulbul, tovus, qarg‘a, kaklik, qumri
va boshqalar - 0z tabiatiga mos bahona bilan yo‘ldan qolishga moyil bo'ladi. Yakun sahnada esa vodiy-
lardan omon o‘tgan o'ttiz qush Simurg' dargohiga yetib keladi va u yerda, aslida, o'z aksini ko‘radi. “Si
murg” (“o‘ttiz qush”) va “Simurg” so‘zlarining uyg‘unligi orqali Attor qush timsolini ishq yo'lida sayr
qilgan insoniyat, komillikka yetgan ruhlar jamiyati sifatida talgin etadi.

Alisher Navoiyning “Lison ut-tayr” asarida qushlar timsoli Attor an’anasi asosida qurilgan bo'lsa-
da, yangi turkiy-milliy qatlam bilan boyitiladi. Doston debochasida Navoiy Attorni ¢’tirof etgan holda,
qushlar majlisini turkiy adabiy-madaniy mubhit ruhida tasvirlaydi. Qushlar sultonni izlaydi, Hudhud
ularni Simurg’ sari chorlaydi, ammo qushlar tilidan Navoiy oz davrining ijtimoiy-siyosiy, axlogiy mu-
ammolarini ham ifoda etadi. Shuning uchun bu asarda qushlar timsoli nafaqat ruhiy sayr ishtirokchila-
ri, balki turkiy jamiyat, xalq va zamon vakillari sifatida ham ko‘rinadi [Navoiy, 2011: 137].

Natijada qush timsoli uch muallifda quyidagicha tipologik farqlanadi:

o Ibn Sinoda qush - ruh va bilish subyeki;

o Attorda - ishq yolida yurgan insoniyat jamiyati;

© Navoiyda — komillik sari chorlanayotgan jamiyat obrazi.

“Tayr” qissalarida syujetning markaziy o'qi - safar modeli, ya’ni ruhiy sayr va sulukning ramziy shak-
lidir. Natijalar shuni ko‘rsatadiki, uch muallifning barchasi “tayr” gissalarini safar kompozitsiyasi asosida
quradi, lekin safarning boshlanish nuqasi, tosiglari va nihoyasi har birida turlicha talgin gilinadi.

Ibn Sinoning “Tayr qissasi”da dramatik holat qushlarning tuzoq va qafasga tushishi bilan boshlanadi.
Don sepilgan joyga kelgan qushlar hech qanday shubha qilmay tuzoqqa ilinadi; ularning bo‘yni, qanoti
va oyog'i bir zumda asoratga tushadi. Qafas ichida bir muddat qolib, holatga ko'nikib ham borishadi.
Keyinchalik boshga qushlar kelib, bo‘ynidan halqani, qanotidan to‘rni yechib, uni qafasdan chiqgaradi,
ammo oyog idagi tuzoq saqlanib qoladi. Qushlar birgalikda tog* va vodiylar oralig‘idan uchib, baland tog*
cho'qqisiga yetadi, nihoyat buyuk podshoh saroyiga kirib boradi. U yerda podshoh huzuriga yetgach, par-
da ko'tariladi, podshoh jamolini ko‘rgan qush hushidan ketadi, so‘ngra podshoh unga oyog‘idagi tuzoqni
faqat uni qo‘ygan kishi yechishi mumkinligini bildiradi. Bu safar modeli - asorat (tuzoq va qafas)dan
ruhiy yuksalish (tog'lar, vodiylar) va Hagiqat huzuriga yetish jarayonining metafizik sxemasini beradi.

“Mantiq ut-tayr"da Attor yetti vodiy modelini keng epik struktura darajasiga kotaradi. Talab
vodiysida maqomni fagat Haq talabiga bog‘lab, barcha “bor”lardan kechish zarurligi, Ishq vodiysida
aglning ojizligi va ishq hukmronligi, Ma’rifat vodiysida bilishning paradoksal holatlari, Istig'no
vodiysida yaratilmishlardan mustag‘nolik, Tavhid vodiysida birlik idroki, Hayrat vodiysida so‘zsiz lol
qolish, Fano vodiysida “men”likdan kechish turli qissa va masallar orqali jonli tasvirlanadi. Tog'lar,
vodiylar, cho'l va daryolar tasviri ruhiy kosmosning badiiy suratiga aylanadi. Safar modeli bu yerda
ishqiy-ma’rifiy tajribalar xaritasi sifatida ko‘rinadi.

Alisher Navoiy “Lison ut-tayr"da Attor vodiylarini qabul gilgan holda, ularni turkiy adabiy-
madaniy muhitga mos ma’no bilan to‘ldiradi. Talab va ishq vodiysi tasvirida Navoiy til, so‘z,
adab, ilm va jaholat masalalarini keng yoritadi, Tavhid vodiysida Qur'on, hadis va islom aqidaviy
tamoyillarini tasavvufiy talqin asosida badiiylashtiradi. Natijada safar modeli Navoiyda sof ruhiy
kamolot yo'lidan tashqari, millat, jamiyat, ilm ahli va adabiyot ahlining ma’naviy mas’uliyati bilan
bog‘langan kompozitsiyaga aylanadi [Navoiy, 2011: 86].

Ibn Sinoning “Tayr gissasi"da qushlarning safar yakuni - podshoh huzuriga yetishishdir. Podshoh
jamoli tasviri batafsil berilmaydi, biroq parda ko'tarilgach, uni ko‘rgan qush hushidan ketadi; bu holat
ruhning Haqiqatga bevosita yaqinlashgan lahzasini ramziy ifoda etadi. Podshohning “oyog'ingizdagi
tuzoqni uni qo‘ygan kishidan bo‘lak hech kim yecha olmaydi” mazmunidagi so'zi dunyo asoratidan
xaloslik ham ilohiy tartibga, sabablar zanjiriga bog'liqligini bildiradi. Bu yerda komillik, avvalo,
bilishning mukammalligi, o'z chekliliklarini anglagan holda, Haq huzuriga intilish sifatida talqin etiladi.

Attorning “Mantiq ut-tayr”ida komillik Simurg® timsolida muj lanadi. Safar d id
ko'plab qushlar vodiylarda halok bo‘ladi yoki yo‘ldan qaytadi; faqat o'ttiz qush manzilga yetib boradi.
Simurg' saroyiga kirganlarida, ular Hagiqatni tashqaridan topmaydi, balki Simurg’ chehrasi o‘rnida
0'z aksini ko'rishadi. “Si murg"” (o'ttiz qush) va Simurg‘ so‘zlarining uyg‘unligi orqali Attor komil
inson g‘oyasini shunday ifodalaydi: “Haqni izlagan banda oxirida o‘zini Haq oldida yangicha holatda
ko‘radi, ishq yo'lida “men”lik erib, “Men — U” qarama-qarshiligi bartaraf bo‘ladi. Komillik o‘zlikni
yo'qotish emas, balki uni Haq nuri bilan qayta topishdir”.

Alisher Navoiy “Lison ut-tayr”da Simurg’ timsolini Attor an’anasi asosida qabul qiladi, biroq
unga turkiy-milliy komillik idealini yuklaydi. Navoiy gissasida komil inson - nafaqat oz shaxsiy
najoti uchun qayg‘uradigan, balki jamiyat, xalq va zamon oldidagi mas’uliyatini ham his giladigan
shaxsdir. Shuning uchun Simurg'ga yetishish sahnasining ohangi bu asarda shaxsiy ruhiy najotdan
tashqari, umumiy ma’naviy kamolot, millat va ummatning yuksalishi g‘oyasi bilan ham uyg‘unlashadi
[Navoiy, 2011: 95].

Xulosa

Xulosa qilib aytganda, uch qissada deyarli barqaror obraz - yo'l ko'rsatuvchi qush, murshid
timsolidir. Attor va Navoiy asarlarida bu obraz bevosita Hudhud sifatida ko‘rinadi; Ibn Sinoda esa
qafasdan ozod bo‘lgan qushga yordam beruvchi, tog‘lar va vodiylar oralab yetaklovchi qushlar guruhi
murshidlik sinfini ifodalaydi.

Ibn Sinoda bu yordamchi qushlar - o‘zlari ham oyog'‘ida tuzoq bilan uchayotgan, ammo bo‘yni
va qanotidan tuzoqni yechgan ruhlar timsoli. Ular boshqani ozod qilishga ko‘maklashadi, lekin o'z
zanjirini yecha olmaydi. Bu obraz aql va ma’rifatning chekliligi, insoniy bilishning mutlaq ozodlikka
yetisholmasligi g‘oyasini ifodalaydi: ma’rifat boshqani qutqarishi mumkin, biroq ozi ham sabablar
olamiga bog'liq.

Attor va Navoiyda Hudhud - bevosita pir, ruhiy murshid timsolidir. U qushlarning bahonalarini
rad etadi, vodiylar mazmunini sharhlaydi, ularni o'z ichki zaifliklari bilan yuzma-yuz qiladi. Attor
Hudhud tilidan ishqiy-mistik nazariyani ifodalaydi; Navoiy esa shu til orqali turkiy muhitdagi ilm,
axloq va jamiyat mas’uliyatiga oid pand-u nasihatlar beradi.

